
Ishvaraproktam Vaidyanathatirthakshetramahatmyam

ஈஶ்வரப்ரோக்தம் வைத்³யநாத²தீர்த²க்ஷேத்ரமாஹாத்ம்யம்

- ஶிவகௌ³ரீஸம்வாதே³ -

வைத்³யநாத²ஸ்த²லாவாஸாத் மதீ³யார்சநவைப⁴வாத் ।
தத்ஸ்தா²நஸேவநம் க்ரு’த்வா ஸர்வஸௌபா⁴க்³யவாந்ப⁴வேத் ॥ 3.45॥
தந்மே ப்ரியதரம் வித்³தி⁴ வைத்³யநாத²ஸ்த²லம் ஶுப⁴ம் ।
வைத்³யநாத²ஸ்த²லே தத்ர க்³ரு’த்⁴ரேணாராதி⁴தோ ரு’சா ॥ 3.46॥
ராமேண பூஜிதஸ்ஸோऽஹம் ஸ்கந்தே³ந ரவிணாபி ச ।
தத்ஸ்தா²நம் ப்ரதி²தம் பூ⁴மௌ க்³ரு’த்⁴ரரு’க்ஸூர்யநாமகம் ॥ 3.47॥
ஶ்வஶுராவாஸபூ⁴மிர்யோ ஹிமாத்³ரிர்மம பா⁴மிநி ।
ததோऽபி வைத்³யநாதே²ऽஸ்மிந் ஸ்த²லே ப்ரீதிர்ந ஸம்ஶய: ॥ 3.48॥
மருத்³வ்ரு’தா⁴தடே புண்யே பதா³நி மம ஸந்தி வை ।
ஸ்வயம்பூ⁴நி ஸஹஸ்த்ராணி ப்ரஸித்³தா⁴நி நகா³த்மஜே ॥ 3.49॥
ஸஹஸ்ரேஷு பதே³ஷ்வேஷு மதீ³யேஷு ச பா⁴மிநி ।
அதிப்ரியகராண்யத்³ய ப்ரவக்ஷ்யாமி ச தாந்யஹம் ॥ 3.50॥
ப்ரபா⁴வமதிபுண்யாநாம் மதீ³யாநாம் மஹேஶ்வரி ।
மருத்³வ்ரு’தா⁴தடஸ்தா²நாம் நாமாநி ப்ரவதா³ம்யஹம் ॥ 4.1॥
ஸ்தா²நநாம கத்²யதேऽத்³ய ஸாவதா⁴நயுதா ஶ‍்ரு’ணு ।
காவேர்யாஸ்தீரர்யார்நத்³யா: புண்யயோருப⁴யோரபி ॥ 4.2॥
ஸ்வாயம்பூ⁴ந்யுத்தமாந்யேவ ப்ரவக்ஷ்யாமி யதா²க்ரமம் ।
ப்ரியே ரத்நகி³ரிர்நாம காவேர்யா த³க்ஷிணே தடே ॥ 4.3॥
அஸ்தி க்ஷேத்ரம் மஹாபுண்யம் ஸர்வஸௌபா⁴க்³யதா³யகம் ।
தஸ்மிந் ஸ்த²லே த்வயா ஸாகம் நிவஸாமி முதா³ ப்ரியே ॥ 4.4॥
தஸ்ய ரத்நகி³ரே: ஶ‍்ரு’ங்கே³ கல்பத்³ரும ஸமா த்³ருமா: ।
சம்பகாஸ்த்வத² சாம்பேயா: பநஸா: பாடலாஸ்ததா² ॥ 4.5॥

சந்த³நா: பாரிஜாதாஶ்ச ஸர்வதா³ விலஸந்தி ச ।
காவேர்யாஶ்சோதரே பா⁴கே³ மக்ஷிகாபர்வதோத்தமே ॥ 4.6॥
அஸ்தி தீர்த²ம் மஹாபுண்யமம்ரு’தாகாரமத்³பு⁴தம் ।
தஸ்ய தீர்த²ஸ்ய பாநேந ஜராமரணவர்ஜிதா: ॥ 4.7॥
தத்ரத்யாஜந்தவஸ்ஸர்வே தத்³ரக்ஷாஸ்தமலம் ப்ரியே ।
தத்ராபி ச த்வயா ஸார்த⁴ம் ஸர்வதா³ நிவஸாம்யஹம் ॥ 4.8॥
காவேர்யாயோஶ்சோத்தரே தீரே குண்ட³ஸ்த²ண்டி³லமுத்தமம் ।
பா⁴தி தத்ரோத்தரமுக:²ஸர்வதா³ நிவஸாம்யஹம் ॥ 4.9॥
மாமிஹைவாராஜத்³ப்³ரஹமா காஶிக்ஷேத்ரஸமே புரா ।
க்ரு’ண்ட³ஸ்த²ண்டி³லநாம்நோऽஸ்ய பூர்வஸ்யாம் த³க்ஷிணே தடே ॥ 4.10॥
த³ர்விகாதீர்த²மாபா⁴தி தத்ராபி நிவஸாம்யஹம் ।
தஸ்ய பூர்வே மஹத் க்ஷேத்ரம் மதீ³யம் பா⁴தி ஸர்வதா³ ॥ 4.11॥
பநஸாதௌ³ஸுரைஸ்ஸாகம் த்வயாபி நிவஸாம்யஹம் ।
காவேர்யா த³க்ஷிணே தீரே த்ரிஶிரஸ்ஸ்தா²நபர்வதே ॥ 4.12॥
நவரத்நமயை:குட்³யை: ப்ராஸாதை³ரூஜ்ஜ்வலே வரே ।
நிவஸாமி ஸுரைஸ்ஸார்த⁴ம் பஶ்சிமாபி⁴முகே²ஸதா³ ॥ 4.13॥
க³ஜாரண்யமிதி க்²யாதம் காவேர்யாஶ்சோத்தரே தடே ।
அகி²லாண்டா³ம்ப³யா ஸாகம் ஜ்ஞாநபூ⁴மௌ வஸாம்யஹம் ॥ 4.14॥
புண்யம் ஸப்தமுநிஸ்தா²நம் தஸ்ய பூர்வே விராஜதே ।
தஸ்மிந்நபி க³ணைஸ்ஸாகம் பஶ்சிமாபி⁴முகே²ஸதா³ ॥ 4.15॥
நிவஸாமி த்வயா ஸார்த⁴ம் ஸர்வஸௌபா⁴க்³யதா³யிநி ।
காவேர்யாஶ்சோத்தரே தீரே ஸ்தா²ண்டீ³ஶ்வரமநுத்தமம் ॥ 4.16॥
பா⁴தி தத்ராமரைஸ்ஸார்த⁴ம் ஸர்வதா³ நிவஸாம்யஹம் ।
காவேர்யாஶ்வோத்தரேதீரே ஜல்பேஶ்வரமநுத்தமம் ॥ 4.17॥
தஸ்மிந் ஜல்பேஶ்வரே புண்யா நாம்நா பஞ்சநதே³ ஶுபே⁴ ।
தத்ரந்யாநாம் ச ஜந்தூநாம் ம்ரு’திகாலே த³யாயுத: ॥ 4.18॥
அஹம் தாரகமந்த்ரத்ய மர்ம வக்ஷ்யாமி ஸர்வதா³ ।

காவேர்யா த³க்ஷிணேதீரே புண்யம் புஷ்பவநாபி⁴த⁴ம் ॥ 4.19॥
தத்ர வாஸோமேரைஸ்மாகம் மம ப்ரியதரம் ப்ரியே ।
காவேர்யா த³க்ஷிணேதீரே தஞ்ஜீஶ்வரமநுத்தமம் ॥ 4.20॥
ஆநந்த³வல்லீதே³வ்யா ச த்வயா ஸஹ வஸாம்யஹம் ।
தஸ்ய சோத்தரபா⁴கே³து காவேர்யா த³க்ஷிணே தடே ॥ 4.21॥
ஶ்ரீகண்ட²நக³ரே தத்ர வீரஸ்தா²நே வஸாம்யஹம் ।
மநாபி⁴மதமத்யந்தம் முக்திஸ்தா²நம் ச தத்³பு⁴வி ॥ 4.22॥
தஸ்ய பூர்வே மஹத் க்ஷேத்ரம் பவித்ரம் பாபநாஶநம் ।
ஶ்ரீஶப்³த³பூர்வம் விக்²யாதம் நாந்நா ஜீவந்திகாஸ்த²லம் ॥ 4.23॥
யத்தீர்த²ம் ஶ்ரீவடாக்²யம் தத் பா⁴தி தத்ர மமாஸ்பத³ம் ।
ஸார்த⁴ம் கோடிக³ணைர்கௌ³ரித்வயா ஸஹ வஸாம்யஹம் ॥ 4.24॥
அந்யத³த்யத்³பு⁴தம் பூர்வே காவேர்யா த³க்ஷிணேதடே ।
கும்ப⁴கோ⁴ணமிதி க்²யாதமஸ்திக்ஷேத்ரம் மஹத்³பு⁴வி ॥ 4.25॥
தத்ர ஸம்வஸதாம் தே³வி நராணாமஸ்தி நிஶ்சயம் ।
ஹேமபத்³ம விசித்ரம் த்யாத் வடிகாத்³வய மாத்ரத:॥ 4.26॥
நாம்நா கும்பே⁴ஶ்வரஸ்தத்ரம் ஸப்தஸ்தா²நேஶ்வராவ்ரு’தே ।
விவஸாமி த்வயா ஸார்த்³த⁴ம் ஜக³தாமதி⁴நாயிகே ॥ 4.27॥
மருத்³வ்ரு’தா⁴யாஸ்தீரே தத் ஸோமேஶ்வரமிதி ஶ்ருதம் ।
தஸ்மிந் ஸ்த²லே த்வயா ஸாகம் நிவஸாம்யகி²லேஶ்வரி ॥ 4.28॥
பட்டீஶ்வரமிதி க்²யாதம் காவேர்யா த³க்ஷிணே தடே ।
தத்ராபி ச த்வயா ஸார்த்³த⁴ம் வஸாமி நிகி²லேஶ்வரி ॥ 4.29॥
காவேர்யா த³க்ஷிணே தீரே விஶ்ருதம் ஜக³தீதலே ।
ஸ்தா²நம் த்ரிபு⁴வநம் நாம மஹத³ஸ்தி மமாஸ்பத³ம் ॥ 4.30॥
தஸ்மிந் ஸ்த²லே த்வயா ஸார்த⁴ம் நிவஸாமி மஹேஶ்வரி ।
அந்யத³த்யத்³பு⁴தம் கௌ³ரி ப்³ரஹ்மஹத்யாவிநாஶகம் ॥ 4.31॥
மத்⁴யார்ஜுநமிதி க²யாதம் த்ரிஷு லோகேஷு விஶ்ருதம் ।
தஸ்ய க்ஷேத்ரஸ்ய மாஹாத்ம்யம் கோவா வர்ணயிதும் க்ஷம: ॥ 4.32॥

தஸ்மிந் ஸ்த²லே மஹாலிங்க:³ நிவஸாமி த்வயா ஸஹ ।
தஸ்ய ஸ்வயம்பு⁴ஸ்தா²நஸ்ய பூர்வஸ்யாம் மத்ப்ரியம் ஸ்த²லம் ॥ 4.33॥
மஹத்³வதா⁴யாஸ்தீரே தத் த³க்ஷிணே ஸகலம் ப்ரத³ம் ।
கோ³முக்தீஶமிதி க்²யாதம் த்ரிஷு லோகேஷு விஶ்ருதம் ॥ 4.34॥
கோ³முக்தீஶ த்வயா தத்ர ஸதா³ऽதுல குசாக்²யயா ।
நிவஸாமி முதா³ந்ரு’ணாம் வஸதாம் மோக்ஷதா³யக: ॥ 4.35॥
ஆஶ்சர்யாணி ச வராணி மதீ³யாநி விபா⁴ந்த்யபி ।
ரு’ஷீணாம் மண்ட³லம் தத்ர ப³ஹூநாமபி வர்ததே ॥ 4.36॥
வஸவோऽஷ்டௌ ச ருத்³ராஶ்ச த்³வாத³ஶாதி³த்யதே³வதா: ।
ஸர்வாஶ்ச ஶக்தயஶ்சாபி தத்ர கோ³முக்திஶங்கரம் ॥ 4.37॥
ஆராத⁴யந்தி ஸித்⁴யர்த²ம் மம ப்ரியமுமே ப்⁴ரு’ஶம் ।
தஸ்ய சோத்தர பா⁴கே³ து த்ரிகோடீஶ்வரநாமகம் ॥ 4.38॥
அஸ்தி க்ஷேத்ரம் மஹாபுண்யம் ஸர்வமங்க³ளதா³யகம் ।
நிவஸாமி த்வயா தத்ர ஸர்வதா³ ஜக³தீ³ஶ்வரீ ॥ 4.39॥
மருத்³வ்ரு’தா⁴தடே பூர்வத³க்ஷிணே பீ⁴மதா³யகே ।
மாயூரமிதி விக்²யாதம் காஶிக்ஷேத்ரஸமம் ஶுப⁴ம் ॥ 4.40॥
மம ப்ரீதிகரம் ஶ்ரேஷ்ட²மத்³பு⁴தம் பாபநாஶநம் ।
தத்ர தே³வைஸ்ஸமஸ்தைஶ்ச பூஜ்யமாநபதா³ம்பு³ஜ: ॥ 4.41॥
அப⁴யாம்பி³கயா ஸாகம் த்வயா தே³வீ வஸாம்யஹம் ।
ஏதேஷு புண்யக்ஷேத்ரேஷு மதீ³யேஷு ஸதா³ மம ॥ 4.42॥
ஆவாஸோ லோகரக்ஷார்த²ம் ததா²பி ஶ்ர்ரு’ணு மே வச: ।
ரஹஸ்யபூ⁴தமத்யந்தம் தத் ஸுகா²வஹஹேதுகம் ॥ 4.43॥
அநந்தஶக்திஸஹிதே ஸ்வயம்லிங்கே³ மநோஹரே ।
உத்தரே ஸஹ்யஜாயாஶ்ச பாவநே பாபநாஶகே ॥ 4.44॥
புண்யே ப்ரதா⁴நபூ⁴தேऽஸ்மிந் க்ஷேத்ராணாமுத்தமோத்தமே ।
வைத்³யநாத²ஸ்த²லே ப்ரீதிகௌ³ர்யாவாஸேதி நிர்மலே ॥ 4.45॥
நாம்நா ஶ்ரீக³ந்த⁴கண்டீ² ச த்வந்மூர்தி: ஶுப⁴தா³யிநீ ।
அநந்தஶக்தியுக்தா ஸா ஸர்வாபீ⁴ஷ்டப்ரதா³யிநீ ॥ 4.46॥

4 sanskritdocuments.org



ஈஶ்வரப்ரோக்தம் வைத்³யநாத²தீர்த²க்ஷேத்ரமாஹாத்ம்யம்

ததா²ஶ்ரீக³ந்த⁴கண்ட்²யாஹம் கோஶஶக்திஸமாஹித: ।
ஸர்வேஷாம் ஸர்வதா³ நித்யம் க்³ரஹநிக்³ரஹஸாத³ர: ॥ 4.47॥
ஸ்வாமீ ச ஷண்முக²ஸ்தேஷாம் நியந்தா ரக்ஷஸாமபி ।
வஸத்யநுதி³நம் தத்ர மதா³ஜ்ஞாபரிபாலக: ॥ 4.48॥
த்ரிஷு பூ⁴ராதி³ஷு ஶிவே மதீ³யேஷு பதே³ஷ்வபி ।
ஷஷ்டிகோடி ஸஹஸ்ரேஷு ப்ரத்யேக ஶரதா³ம் ஶதம் ॥ 4.49॥
ஶிவார்சநபராணாம் து ஶ்ரேயா ப⁴வதி யந்ந்ரு’ணாம் ।
ததோऽதி⁴கம் மஹச்ச்²ரேய:ஸக்ரு’த்³வைத்³யேஶ்வரஸ்த²லே ॥ 4.50॥
அசிகித்ஸா சிகித்ஸேஶம் ஸர்வாபீ⁴ஷ்டப்ரதா³யகம் ।
பி³ல்வைரர்சயதாம் பும்ஸாம் ப⁴வத்யேவ ந ஸம்ஶய: ॥ 4.51॥
அபி⁴ஷேகம் ச நைவேத்³யம் தாம்பூ³லம் ச ப்ரத³க்ஷிணம் ।
நமஸ்காரோ ஜயஶ்சைவ தா³நாநி த்³விஜபோ⁴ஜநம் ॥ 4.52॥
யே குர்வந்தி நரா ப⁴க்த்யா தேஷாம் புண்யப²லம் ஶ‍்ரு’ணு ।
ரோகா³ர்தோ ரோக³நிர்முக்தோ நேத்ரார்தீ² நேத்ரமாப்நுயாத் ॥ 4.53॥
புத்ரார்தீ²லப⁴தே புத்ரம் த⁴நார்தீ² த⁴நமாப்நுயாத் ।
பூ⁴தப்ரேதபிஶாசாத்³யை: க்³ரஸ்தாஶ்சேந்மநுஜா:ஸ்த்ரிய: ॥ 4.54॥
தத்³தோ³ஷேப்⁴யோ விநிர்முக்தா:ஸர்வாந் காமாநவாப்ய ச ।
த்ரிஸப்தகுலமுத்³த்⁴ரு’த்ய வ்ரஜேயுர்மத்பத³ம் த்⁴ருவம் ॥ 4.55॥
ஸ்நாத்வா ஸித்³தா⁴ம்ரு’தே கௌ³ரீ கோ³க்ஷீராக்²யேதி நிர்மலே ।
கல்பகாக்²யம் க³ணபதிம் ஸர்வாபீ⁴ஷ்டப்ரதா³யகம் ॥ 4.56॥
ஶ்ரீக³ந்த⁴கண்டீ²ம் த்வாம் மாம் ச த்வத்புத்ரம் ஷண்முக²ம் ப்ரியே ।
ஸேவந்தே யே நரா ப⁴க்த்யா ஸ்துவந்தி ஸ்துதிவாங்மயை: ॥ 4.57॥
தே ஸர்வே ப⁴வரோகை³ஶ்ச விநிர்முக்தா ப⁴வந்த்யமீ ।
க்³ரஹாதி³பீட³யா முக்தா இதி தத்ர கிமத்³பு⁴தம் ॥ 4.58॥
ப்ராப்நுவந்தி பராம் முக்திம் பு⁴க்த்வா போ⁴கா³நநேகஶ: ।
வைத்³யநாத²ஸ்த²லே பூஜாம் விஶேஷாத் கல்பயந்தி யே ॥ 4.59॥
மதா³ஸ்தா²நநிவாஸாஸ்தே கல்பே கல்பே ப⁴வந்த்யஹோ ।

அக³ஸ்த்ய உவாச ।
தச்ச்²ருத்வா வசநம் தஸ்ய பார்வதீ ஜக³த³ம்பி³கா ॥ 4.60॥
ஆநந்தா³ம்பு³தி⁴கல்லோலஸ்வாந்தரா கி³ரிஜா ததா³ ।
பாதா³ப்³ஜம் பரமேஶஸ்ய ப்ரணநாம முஹுர்முஹு: ॥ 4.61॥
॥இதி வைத்³யநாத²ஸ்த²லமாஹாத்ம்யே ஈஶ்வரப்ரோக்தம்வைத்³யநாத²தீர்த²க்ஷேத்ரமாஹாத்ம்யம்
ஸம்பூர்ணம் ॥
- ॥ வைத்³யநாத²ஸ்த²லமாஹாத்ம்யம் । 3-4। வாவ்ரு’த்தஶ்லோகா: ॥

- .. vaidyanAthasthalamAhAtmyam . 3-4. vAvRRittashlokAH ..

Notes:

Śiva ஶிவ outlines to Gaurī கௌ³ரீ about the VaidyanāthaKṣetra வைத்³யநாத²க்ஷேத்ர
and mentions about several tīrtha தீர்த² establishments around River Kāverī காவேரீ that

is also known as River Marudvṛdhā மருத்³வ்ரு’தா⁴.

Śiva ஶிவ also mentions the Names and Forms of Devī தே³வி residing with Him in

those places e.g. ŚrīGandhakaṇṭhīஶ்ரீக³ந்த⁴கண்டீ² in Vaidyanātha Sthala வைத்³யநாத²
ஸ்த²ல.

